КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

"Россия Федерацияса му кодекслöн 30, 301, 302 статьяясö вежсьöмъяс пыртöм йылысь" 18453-5 №-а федеральнöй оланпас бала йылысь
"Россия Федерацияса му кодекслöн 30, 301, 302 статьяясö вежсьöмъяс пыртöм йылысь" 18453-5 №-а федеральнöй оланпас бала видлалöм бöрын, мый пыртöма Ненецкöй автономнöй кытшса депутатъяслöн Собраниеöн, Коми Республикаса Государственнöй Сöвет шуис:
1. Ошкыны "Россия Федерацияса му кодекслöн 30, 301, 302 статьяясö вежсьöмъяс пыртöм йылысь" 18453-5 №-а федеральнöй оланпас бала оланпас бала вылö отзывын гижöм подув серти (содтыссьö).
2. Ыстыны тайö Шуöмсö да оланпас бала вылö отзывсö Россия Федерацияса Федеральнöй Собраниелöн Государственнöй Думаын Стрöитчöм да му йитöдъяс кузя комитетö, Россия Федерацияса Федеральнöй Собраниелöн Государственнöй Думаын Аграрнöй юалöмъяс кузя комитетö, Россия Федерацияса Федеральнöй Собраниелöн Федерация Сöветö, Россия Федерацияса Федеральнöй Собраниелöн Федерация Сöветö пырысьяслы – Коми Республика петкöдлысьяс И.В. Васильевлы, Е.Н. Трофимовлы, Коми Республикасянь Россия Федерацияса Федеральнöй Собраниелöн Государственнöй Думаса депутатъяс А.А. Андреевлы, Р.Э. Гольдштейнлы, Е.А. Самойловлы.
3. Тайö Шуöмыс вынсялö сійöс примитан лунсянь.

Шуöм дорö
содтöд

"Россия Федерацияса му кодекслöн 30, 301, 302 статьяясö вежсьöмъяс пыртöм йылысь" 18453-5 №-а федеральнöй оланпас бала вылö
ОТЗЫВ

Тайö оланпас балаыс пыртö Россия Федерацияса му кодекслöн 30, 301, 302 статьяясö вежсьöмъяс, мый серти регулируйтсьöны государственнöй либö муниципальнöй эмбурса муясысь стрöитчöм вылö му участокъяс сетан пöрадок, государственнöй либö муниципальнöй эмбурса муясысь оланін стрöитöм вылö му участокъяс сетöмын аслыспöлöслунъяс, государственнöй либö муниципальнöй эмбурса муясысь оланін стрöитöм могысь найöс комплекснöя вöдитöм вылö му участокъяс сетöмын аслыспöлöмлунъяс.
Вöзъяна вежсьöмъясыс лоöны медся коланаöн сиктса районъяслы. Россия Федерацияса му кодекслöн 30 статья серти оланін стрöитöм вылö му участокъясыс сетсьöны торгъяс серти, мый абу колана этша йöза да ылі сиктса олан пунктъясын, сы вöсна мый сэні индöм могъяс вылö му участокъяссö вöдитны кöсйысьыс абу уна.

Вöзйыссьö пыртны Россия Федерацияса му кодексöн индöм öтувъя правилöö вежсьöм, мый отсöгöн заказчикъяслы корöм серти эм позянлун босьтны право государственнöй либö муниципальнöй эмбурса му участокъяс вылö социальнöя медалöм йылысь сернитчöмъяс кузя оланін стрöитöм вылö, мый могмöдсьö сьöмöн Россия Федерацияса бюджетнöй системаса став сикас тшупöда бюджетъясысь, объект местаяс водзвыв сöгласуйтöмöн да торгъяс нуöдтöг.

Вежсьöмъяс пыртöмыс отсалас збыльмöдны йöзöс оланінöн могмöдöм кузя могъяс да кокньöдас тайöс гражданалы чинтыны оланін стрöитöм вылö кадколастсö.

Висьталöмсö тöд вылö босьтöмöн, Коми Республикаса Государственнöй Сöвет ошкö тайö оланпас баласö. 

